
| WEEK 13 LESING & BESPREKING

' DIE DERDE VOLKSBOUKUNS

Die Derde Volksboukuns

Daar kan beweer word dat ‘n regionalistiese argitektuur deur die ontwerper gegenereer sal word
as direkte reaksie op die volgende aspekie op ‘n plek-spesifieke wyse: klimaat, materiale, terrein,
verdediging, ekonomie, geloof. Hierby kan gevoeg word die besondere kulturele uitdrukking van
die gemeenskap. As ‘n tradisie van ‘n spesifieke kulturele uitdrukking inheems geword het, kan dit
voltksboukuns {vernacular) genoem word. Uit die aard van die naam Pretoria Regionalisme, kan so
‘n inheemse styl afgelel word en dit kan dus as "volksboukuns” en spesifiek as die “derde
volksboukuns” beskou word, as die terme “eerste” en “tweede” volksboukuns van Greig aanvaar
word:

Die eerste volksboukuns van Suid-Afrika is Kaaps-Hollandse argitekiuur en is 'n kolonijale
uitvinding. Suid-Afrika se tweede volksboukuns het vroeg in die 19de eeu begin met Georgiaanse
argitektuur wat na die oostelike Kaap vanaf Engeland gebring is. Dit was 'n eenvoudige, laat 18de
eeuse, huislike styl, met klassieke verrykings, wat deur die bouer vanaf standaard patroonboeke
aangepas is. Dit het verder aangepas by plaaslike variasies van materiale, Pretoria Regionalisme,
die derde voikshoukuns, het die spesifieke reaksie tot die natuur en die landskap weerspieé! deur
die ekonomiese gebruik van natuurlik beskikbare en industrieel vervaardigde materiale, met 'n
empiriese reaksie op die kimaat, wat alles die opkomende leerstellings van die Moderne beweging
getemper het.

Die styl

Oor die algemeen het Afrikaanse studente 'n natuurlike geneigdheid tot die opwindende, die
kleurvolle en die ongewone openbaar, met ‘n subjektiewe besorgdheid ten opsigte van ontwerp,
maar nie veel belang in ontwerpfilosofie nie. Ten spyte van hierdie opmerking het daar ‘'n corpus
van geskrifte deur prominente plaaslike kontemporére argitekte ontstaan, wat vir ‘n “Afrikaanse”
argitektuur gestry het. Gerard (Leendert Pieter) Moerdyk (1890 - 1958) was ‘n voorioper van
hierdie beweging. Hy was ‘n gereelde bydraer tot Die Boerevrouw en het die teorie van n
argitektuur wat verskil het van die Kaaps-Hollandse argitektuur, voorgedra; een wat inspirasie uit
die hoéveld sou kry en opsommend daarvan sou wees. He is vergesel deur (Jacob Hendrik)
Pierneef (1886 — 1957) en (George Esselmont) Gordon Leith (1886 - 1965) in die argitekioniese
ondernemings van hierdie klein tydskrif, in ‘'n poging om huislikheid beskaafd te maak.

Pretoria Regionalisme was duidelik in die werk van De Zwaan, Mcintosh en Eaton. Eaton het gou
geneig na 'n aanpassing van die Modeme Beweging, gedeeltelik as ‘n reaksie op die slegte
verwering van die styfgespande 've!’ en platdak idiome van die internasionale Styl geboue in die
weersomstandighede van Pretoria. Hy was vriende met Preller en sy kliénte het die kunstenaar,
Pierneef en beeldhouer Van Wouw ingesluit, wat beide navolgers van ‘n Afidkaner Nasionalistiese
identiteit was.

voorsien. Hy het in 1887 in Pretoria gevestig en sy baksteenwerke aan die suidelike deel van
Muckleneukheuwel begin. ‘n Tradisie van baksteengebruik het in Pretoria begin.

Die plaaslike vervaardiging van sement in Preton’a se eerste industriéle voorstad, Eerste
Fabrieken, nou Waltloo, is verhoog deur die ontdekking van goud aan die Rand.

Gegolfde plaatmetaal was een van die suksesstories van die 19de eeuse industrialisasie en
voorafvervaardiging. Die meeste van die grasdakke het metftertyd plek gemaak vir gegolfde
plaatmetaal of sinkdakke. Die gegolfde plaatmetaaldak was die eerste keuse by enige werk wat
deur koste beperk is en vir die afdakke en aanbouings was die metaaldak aan die orde van die
dag. Alhoewel gegolfde plaatmetaaldakke 'n lae helling toegelaat het, het die horisontaliteit van die
Internasionale Styl ‘n meer innoverende matenaal vereis, waarvan een van die eerstes, die
betonplatdak was.

Die standaard staal vensterraam van 3'4” het die module vasgestel. Die groottes is ironies bepaal
deur die beskikbare blokkiesvenster (cottage pane) ruitgroottes, wat afkomstig is van die
Georgiaanse vensters van die vroeé industriéle massavervaardiging van glas. Selfs nadat glas in
groter ruitgroottes beskikbaar geword het, is daar by hierdie dimensies gebly en net die vertikale
en horisontale balke is uitgelaat om ventsers met groter glasareas te skep.

Kerkbou

Kerkbou as die weerspieéling van ‘n Afrikaner identiteit was een van Moerdyk se beweegredes. Hy
het baie argumente gevoer om die Gotiese invioed agter te laat omdat dit on-Afrikaans was. Hy
het die meer nugtere invloed van die Romaanse aanbeveel. Die hoé, dun torings is ontwerp as
spiese of as lere, wat simbolies tussen die hemel en die aarde krap. Die toe-eiening van die
Moderne, met sy verminderde versierings en streng funksionaliteit, tesame met die geleentheid om
ekspressiewe vorms en materiaalgebruik aan te wend, het die voltooiing van die program van
ikonoklasme toegelaat, sowel as die argitekioniese uitdrukking van die Afrikaanse trekkers as
verkose stam van God. Hulle swerftog was op 'n einde. Hulle kon hulself in die tand van hulle
voorbestemming vestig. Die projek was voliooi. Die mense het 'n kultuur gehad, die kultuur het ‘n
geloof gehad en die geloof het 'n argitektoniese styl gehad — Modern wat deur ‘n Kritiese
Regionalisme getemper is.

Ekonomiese onthenng

Die Boere wat getrek het, was nooit ryk in die materiéle sin nie. Ekonomiese ontberinge het die
Groot Trek aangespoor en daarom was hul materiéle besittings altyd so min dat dit naderby en in
die omtrek was. Die Anglo-Boere Oorlog het aan hulle ekonomiese onafhanklikheid 'n doodslag
toegedien deur die wraakmaatstawwe van Brittanje. Die afbrandbeleid, waar gewasse en
plaashuise verskroei is en vrouens en kinders in konsentrasieckampe geintemneer is, was ‘n reaksie
op die guerilla taktiek van die Boere in die tweede fase van die oorlog. Selfs die vergoeding wat
aan hulle uitbetaal is toe 'n Liberale Regering eers in Westminster ingestel was, het hulle nie aan
die grond terugbesorg nie. Hulle het die “arm blanke probleem” van die Groot Depressie geword
en was die bron van arbeid op siviele projekie wat as spaarbouwyse onderneem is.

In 1914 het die sogenaamde Helpmekaar Beweging R400 000 ingesamel om diegene te help wat
ekonomiese ontberinge gelei het as gevolg van die intemering van Rebellieleiers. In 1917 is
hierdie fonds vervang met Santam (Suid-Afrikaanse Nasionale Trust en Assuransie Maatskappy)
en sy uitspruitsel Sanlam. Die stigting van Avbob (begrafnisondernemers) en Sasbank het vinnig
gevolg. Die maatskappye Volkskas (1934) en Uniewinkels (1935) is later in Pretoria gevestig.

Dit was die openlike motivering vir en trots van hierdie maatskappye dat hulle in belang van en vir
ekonomiese ophewing van die Afrikaner opgetree het. Ekonomiese krag is aan mense in die
platteland gegee, wat altyd die vesting van die Afrikaner was en dit was daar dat die nuutgevonde
instellings hul vereiste boukapitaal gebruik het.

In die Tweede Weéreldoorlog het Pretoria ‘n immigrante argitek bygekry wat ekonomiese
ontberinge vergestalt het, naamlik Robert Schmikl. Hy het onder beperkende omstandighede

